
				এই পাতাটির মুদ্রণ সংশোধন করা প্রয়োজন। 
o ংশ-পরিচয়
DBBBBDBBS SDBBDDL SLL DBDB BLDDDS D D DBD DD BuS BBS ব্যতীত অনেক পুরাতন সঙ্কীর্ণ রাস্তা প্ৰশস্ত করিযা দেওয়া হয় ; জীৰ্ণ পথ সুসংস্কৃত হয়। তঁহার আমলে পথের অবস্থা এত উন্নত হইয়া উঠে যে, রাজ্যের সর্বত্ৰ মোটর-যোগে যাতায়াত করা সম্ভবপর হয়।
কৃষিকাৰ্য্যের উন্নতির পক্ষে জলসেচন আবশ্যক । এই জলসেচনের সুবিধার জন্য মহারাজা শ্ৰী রামচন্দ্ৰ সৰ্ব্বশুদ্ধ ১৪৷০ মাইল দীর্ঘ খাল খনন করেন ; একটী খালের দৈর্ঘ্য ৮৷০ মাইল, ইহার নাম বলদিহা খাল ; অপরটির নাম হলদিয়া খাল-ইহা ৬ মাইল দীর্ঘ। এই দুইটী খাল দ্বারা যথাক্রমে ২, ৩৬৪ ও ২,২৪৩ একর ভূমিতে জল-সেচনের সুবিধা হইয়াছে।
মহারাজা শ্ৰী রামচন্দ্ৰ ভাগ্যবান পুরুষ ছিলেন এবং মানুষও চিনিতেন । এইজন্য তাহার পার্শ্বে বহু যোগ্য ব্যক্তির সমাবেশ হইয়াছিল। মহারাজার নামের সহিত ময়ূরভঞ্জের উন্নতির ইতিহাসে এই সকল ব্যক্তিরও নাম জড়িত থাকিবে । ময়ূরভঞ্জ রাজ্যের পূৰ্ত্তিবিভাগের যাবতীয় উন্নতিকর কাৰ্য্যের মূল ছিলেন মিষ্টার জে-এ মাটিন । কোর্ট অফ ওয়ার্ডস ইহাকে রাজ্যের চীফ ইঞ্জিনীয়ার-পদে নিযুক্ত কািরঘাছিলেন । মহারাজা শ্ৰী রামচন্দ্ৰ প্ৰাপ্তবয়স্ক হইয়া সিংহাসনে অধিরোহণ করিলে ইনি মহারাজার অধীনেই কাৰ্য্য করিতে থাকেন এবং ইহারই সহযোগিতায় মহারাজা রাজ্যের পূৰ্ত্তি-সংক্রান্ত বিস্তর উন্নতি সাধন করেন। মিষ্টার কিডেলও রাজ্যের বিবিধ প্রকার কল্যাণ সাধন করিয়া গিয়াছেন । শ্ৰীযুক্ত মোহিনীমোহন ধর, এম-এ, বি-এল-কটকে প্রথম ইহার সহিত মহারাজার পরিচয় হয়। তখন মোহিনীবাবু রাভেন্স কলেজের অধ্যাপক ছিলেন। ইনি প্ৰথমে ময়ূরভঞ্জের আইন-সংক্রান্ত পরামর্শদাতা এবং তরুণ মহারাজার গণিত ও বিজ্ঞান-শিক্ষক নিযুক্ত হইয়া বারিপদায় আগমন করেন। ক্ৰমে ইনি রাজ্যের শিক্ষা-বিভাগের অধ্যক্ষ, ষ্টেট জজ,

